
Nôa meh môôy gôn sanraseen
Phra' Cav. Lôôc jwm gôn
gbang sr'oh kap 'yaay pan yo' 
dé am méc krloh srô’ dé’ Phra’ 
Cav. Môôy mw gni', Phra’ Cav 
go' lav sah.  "Ô' ci haan lôôk

gi sua gi," Phra’ Cav 
go' maañ
Nôa sah. 

"Lwng hmu’ gaang
dé’ ge ci 
bwan jeh
pic lèèv." 



Phra’ Cav go' mook Nôa neeng sah ah môôy
kmlaang kdwang ci da' kap yat broom pté' 
gi. "Yoh tèèng môôy cloong thi géét hlém, 
môôy cloong kdwang yo' hmu’ gaang dé’ ge
kap maak rnjôh," Nôa go' méc krloh srô’. 
Phra’ Cav phôôt trnèèm yo' Nôa bwwng

ôkaat grop. Nôa go' 
tèèng hmwan

dôk gni'!



Lôôc jwm gôn go' 
hooy-khrayh mwa
Nôa yèh sah
tèèng hmeh ge
tèèng môôy
cloong. 

Nôa go' gay toong
yoh tèèng. Ge 
go' lav ñak Phra’ 
Cav. Am me' méc.



Nôa go' dwwm maak. 
Kma' am khruk juur ñaam
hmeh 'nay Ge gay dwwm
Phra’ Cav. Hôôc cloong go' 
ci cup ci smelt tang moot 
taam swng.



'Nay kh'ni' meh rnjôh. Phra’ Cav  go' oor téél da’ 
bwwng rnjôh ñè', baar da’ bwwng rnjôh gbang. Bwwng

tô siim kdwang kap ñè', bwwng rnjôh ñè' kap
kdwang go' sook ngoor yoh da' 

cloong.



Lôôc jwm gôn go' hooy-khrayh Nôa
da' ñaam thi ge oor bwwng
rnjôh. No go' toong
yoh kbôt Phra’ Cav. 
No am bwan
broong ga cloong.



Da’ knswt, lôôc 
jwm rnjôh kap 
tô siim được go' 
bwan ga cloong. 
"Yoh ga cloong," 
Phra’ Cav broong Nôa. 
"Mé kap hmu’ gaang dé’ 
mé." Nôa, kmbra’ dé’ mé, 
pé' koon cmbro' kap bwwng 
kmbra’ dé’ no go' ga cloong. 
Hôôc, Phra’ Cav  go' hngkwr prlông!



Lèèv kma' go' da'.  Môôy kma' 
hmwan dôk ôm khruk juur pté' 
da' puul-gal mw kap pswam.



Ôm kmlaang go' yoh da' 
bwwng kung kap mwang. Mwa
kma' go' dwn, bwwng môk go' da’ 
ôm. Taam swng da' pté' go' haan.



Da' ñaam thi ôm ga, cloong
go' khwan da' ôm. Ah ñaam, 
bri' go' rywk lngiiñ, ah ñaam
hnghvaay thuk hrñwam, kap
ah ñaam ngo'. ‘Nay cloong
go' raksa Nôa caak kaan
kmlaang gni'.



Glaat pwang mông da' ôm kmlaang, 
Phra’ Cav go' srông prlaang da'. 
Hngooy, cloong go' yoh da' môk
Ararat. Nôa glaat tmbo' puul-gal 
mw kap pswam kaal ôm go' juur.



Nôa go' oor môôy siim thrnaay kap môôy siim
pung hlian nook prlông dé’ cloong. Am ah la' 
da' 'moon kntèh rayh-rèñ phwa paac tang 
da', siim pung go' gaay broom Nôa.



Môôy athit hôôc, Nôa
hyua tmbo'. Siim pung go' 
gaay broom môôy plé' 
kôkthéét hmmé'. Athit
Hôôc, Nôa neeng sah la' da' 
'moon kntèh rayh-rèñ phwa

paac yoor sah siim pung
am gaay.



Phra’ Cav maañ Nôa sah 'nay kh'ni' ci hlian nook 
cloong. Nôa kap hmu’ gaang dé’ ge 'yaay
pan yo' dé oor rnjôh hlian nook gi.



Nôa go' sanraseen! 
Ge tèèng môôy
kluang vihaan
thvaay tang 
namatskaan Phra’ 
Cav, Cav go' joy ge
kap hmu’ gaang dé’ ge
caak kaan kmlaang
kdwang gni'.



Phra’ Cav phôôt
trnèèm Nôa môôy
krloh srô'. Ge ci 
am go' oor da' môôy
kmlaang gbang meh bwp
thôôt yo' ‘maap dé’ 
Koon Mnut. 

Phra’ Cav go' 
khavcay ñak krloh

srô' dé’ Ge. Ngoor ah 
maak si da' lvaang ci 
khavcay ñak krloh
srô' dé’ Phra’ Cav.



Nôa kap hmu’ gang dé’ 
ge go' tang ngwan
jua hmmé' mwa kmlaang. Hôôc
jwm, koon dé’ ge da' roh pté'. 
Bwwng anacak da' lôôk gi go' 
gaay caak Nôa kap bwwng

koon dé’ ge.



Nôa kap Kmlaang Kdwang

Môôy lwang gaay caak Krloh srô' dé’ Phra' Cav, 
Phra’ kham

bwan guuñ yat da‘

Tang ngwan 6-10

“Ngoor dé’ Krloh srô' go' oor da' sèèng trbah.” 
Phra' kham 119:130



Da' knswt



Lwang Phra’ kham gi mook í neeng ñak Phra' Cav hnam jông, 
Ge keet í kap meh Ge cu' an mé neeng ñak Ge.

Phra' Cav neeng í tèèng bwwng lwang sua, Ge lav meh 'maap. 
Bwp thôôt yo' 'maap meh haan, 'nay Phra’ Cav yo' ô' rak mé 

maak Ge go' srông koon cmbro' knmôôy gôn dé' Ge, Phra' Yésu, 
haan da' s'oong klnèng kap bwp thôôt yo' 'maap dé' mé.  Hôôc 
Phra' Yésu reh caak haan kap na go' vér gaay svan 'moon le' 

'moon sm'maay!  An mé dwwm Phra' Yésu kap khro an Ge hrlo' 
klwyh hrlo' 'maap, Ge ci tèèng lwang thrgi!  Ge ci go' yoh da' 

kap yat broom mé gay kap mé ci yat broom Ge am laac yoh 
'môôy bat.

An mé dwwm gi meh srme', yoh maañ Phra' Cav sah:
Naay eey!, Ô' dwwm Ge meh Phra’ Cav, kap ci meh gôn haan 

yoor sah 'maap dé' ô', kap 'nay kh'ni' Ge reh caak haan.  Khro 
an Ge yoh da' blah ô' kap hrlo' klwyh hrlo' 'maap dé' ô', lèèv ô' 

ah jua hmmé', kap môôy mw hmeh ci bwan yat broom Ge am 
laac yoh 'môôy bat.  Khro an Ge tèèng hmeh yo' ô' méc krloh 
srô' dé' Ge kap blwar yoor sah Ge meh koon dé’ Ge.  Amen.

Aan Phra’ kham kap maañ Phra' Cav jwmmw!  Yôhan 3:16

